
				এই পাতাটির মুদ্রণ সংশোধন করা প্রয়োজন। 
AeeSAeeAeA AeeAeA AeS SSASAS SAAA AAAA AAAAA *= F
বিাদয়-অভিশাপ ।
দিগদিগন্তরে, আষাঢ়ের নীল জটা, শু্যামস্নিগ্ধ বরষার নবঘনঘটা নেবেছিল, অবিরল বৃষ্টিজলধারে কৰ্ম্মহীন দীর্ঘ দিনে কল্পনার ভারে পীড়িত হৃদয় ; এসেছিল কতদিন অকস্মাৎ বসন্তের বাধাবন্ধহীন উল্লাস-হিল্লোলাকুল যৌবন-উৎসাহ, সঙ্গীত-মুখর সেই আবেগ প্রবাহ লতায় পাতায় পুষ্পে বনে বনান্তরে ব্যাপ্ত করি দিয়াছিল লহরে লহরে
অাননদ প্লাবন ; ভেবে দেখ একবার কত উষা, কত জ্যোৎস্না, কত অন্ধকার, পুষ্পগন্ধঘন অমানিশ, এই বনে গেছে মিশে সুখে দুঃথে তোমার জীবনে,— তারি মাঝে হেন প্রাতঃ, হেন সন্ধ্যাবেলা, হেন মুগ্ধরাত্রি, হেন হৃদয়ের খেলা, হেন সুখ, হেন মুখ দেয় নাই দেখা যাহা মনে আঁকা রবে চির চিত্ররেখা চিররাত্রি চিরদিন ? শুধু উপকার ! শোভা নহে, প্রীতি নহে, কিছু নহে অাব ?

	        এই পাতাটি অন্য কোনো ভাষায় উপলব্ধ নয়।

